
Астанадағы ЖОО-ның әскери кафедрасы әскери техникалар мен оқытуға арналған қару-жарақтардың көрсетілімін өткізбек

АСТАНА. 30 қыркүйек. ҚазАқпарат /Гүлмира Алякпарова/ - Қазақстан Тәуелсіздігінің 20 жылдық мерейтойын атап өту аясында Астанадағы С.Сейфуллин атындағы Қазақ агротехникалық университетінің әскери кафедрасы әскери техникалардың, оқытуға арналған қару-жарақтар мен оқ-дәрілердің көрсетілімін өткізеді. 

Дүйсенбі, 3 қазан күні С.Сейфуллин атындағы ҚазАТУ-дың әскери кафедрасының 322-т взводының студенттер құрамы әскери тәсілдер мен қарумен қимылдар жасау бойынша дайындықтарын көпшілік алдында көрсететін болады. Онымен бірге, әскери алаңда Астанадағы №68665-ші әскери бөлімінің десантшілері жекпе-жек күрестің әдіс-тәсілдерін көрсетпек.  

Шара соңында ЖОО-ның әскери кафедрасының оқу-материалдық базасының: әскери техникалардың, атыс қарулары мен оқ-дәрілердің, брондалған автотехникалардың және оқытуға арналған қару-жарақтардың көрсетілімі болады.

Студент-жастарды әскери-патриоттық сезімдерге тәрибелеуге арналған іс-шара Қазақстан Республикасының 20 жылдығына және С.Сейфуллин атындағы ҚазАТУ-дың 55 жылдық мерейтойына орайластырылып отыр.

